
客中寫懷 (寄婦)

客中寫懷（四首）�憶子

作者：戴良　元末明初

客中寫懷 (念姊)

本作品收錄於《列朝詩集/甲前05》

綿綿我瓜瓞，引蔓空爾長。

有子將得力，棄之往他鄉。

他鄉與故里，兩地永相望。

獨有中天月，遠照雙松堂。

雙松我所植，念之猶不忘。

況復兒與女，不見今六霜。

大兒逾弱冠，有姊同已長。

想當望我時，齊行松樹旁。

客中寫懷 (憶子)

見樹不見父，嗚咽淚成行。

小女年尚稚，與弟走踉蹡。

相呼戲樹下，何處褰父裳。

反哺有慈烏，跪乳有羔羊。

人事獨暌乖，俯仰我心傷。

此作品在全世界都属于公有领域，因为作者逝世已经超过100年，且作品于1931年1月1日

之前出版。

